





Jafnréttis og eineltisáætlun Leikskólans Sjónarhóls
Jafnréttisstefna og eineltisáætlun fyrir Leikskólann Sjónarhól á Hornfirði er þríþætt, sem þýðir að hún nær yfir börnin sem dvelja í leikskólanum, foreldra þeirra og starfsfólk leikskólans. Hún tekur gildi vorið 2019 og gildir í þrjú ár. Hún tekur á jafnrétti kynjanna skv. lögum nr. 10/2008, þar sem fjallað erum jafnan rétt kynjanna. Í henni er einnig stuðst við Jafnréttisáætlun Sveitarfélagsins Hornafjarðar, sem að hluta til byggir á Evrópusáttmála um jafna stöðu kvenna og karla í sveitarfélögum og héruðum. Í jafnréttisáætlun sveitarfélagsins kemur fram að gæta skuli jafnréttissjónarmiða á öllum sviðum samfélagsins og vinna að jöfnum áhrifum karla og kvenna við ákvarðanir. Horft eftir styrkleikum fólks, allir eru góðir í einhverju. Styrkleikar sem flestra fái að njóta sín. Í jafnréttisáætluninni er einnig fjallað um að allir njóti jafnréttis án tillits til kynþáttar, trúarbragða, uppruna, fötlunarog/eða kynhneigðar en það byggir á Jafnræðisreglu stjórnarskrárinnar 65 gr. laga nr. 33/1944 :
,,Allir skulu vera jafnir fyrir lögum og njóta mannréttinda án tillits til                                                              kynferðis, trúarbragða, skoðana, þjóðernisuppruna, kynþáttar, litarháttar, efnahags, ætternis og stöðu að öðru leyti. Konur og karlar skulu njóta jafns rétttar í hvítvetna“
 Í Aðalnámskrá leikskóla er sagt að lög um jafna stöðu kynjanna og jafnan rétt kvenna og karla séu skýr ákvæði um að á öllum skólastigum skulu nemendur fá fræðslu um jafnréttismál til þess að búa bæði kynin undir jafna þátttöku í samfélaginu – og þá er bæði verið að tala um fjölskyldu og atvinnulíf. Bæði kynin eiga að hafa sömu möguleika og hvorugt kynið á nokkurn tímann að finna hindranir í veginum. 
Við viljum að komið sé fram við alla af virðingu og á jákvæðan og uppbyggilegan hátt. Við viljum koma í veg fyrir hvers konar einelti og áreitni og stuðla þannig að öllum líði sem best í leikskólanum. Á stað þar sem öllum líður vel getur orðið til ótrúlega skemmtileg menning þar sem fjölbreytt, krefjandi og gefandi starf fer fram. 
Jafnréttisáætlun – markmið:
· Að stuðla að jafnrétti kynjanna á sem víðtækustum grunni og hvetja til þess að jafnrétti sé haft að leiðarljósi í öllu starfi.
· Að koma fram við allt starfsfólk, foreldra og börn af virðingu. 
· Að lögð sé áhersla á góðan starfsanda og að í leikskólanum sé góður staðblær sem hvetur til góðra og skapandi verka.
· Að hinn dýrmæti mannauður sé nýttur og öll framlög og allar hugmyndir njóta virðingar.
Börn:
· Kennslu og námsgögn skulu höfða til allra barna, þ.e.a.s. leikföng skulu ekki kynjuð. Allir geta leikið með öll leikföngin.
· Þess skal gætt að stúlkur og drengir skulu mæta sama viðmóti og hafa sama rétt, njóti sömu hvatningar og örvunar í skólastarfinu.
· Varast ber að nota hugtök sem upphefja eða niðurlægja annað kynið.
· Markviss skal unnið gegn stöðluðum kynímyndum stúlkna og drengja.
· Stuðlað sé að því að börn læri að bera virðingu fyrir mismunandi kynjum, kynþáttum, trúarbrögðum, uppruna, fötlunar, og/eða kynhneigðar. Við erum öll ólík og það er bara eðlilegt – allir jafnir.

	[bookmark: _Hlk8647359]Markmið 
	Aðgerð
	Ábyrg
	Tímarammi

	Kennslu og námsgögn mismuni ekki kynjunum. 


Nemendur fái jafnréttisfræðslu með áherslu á að búa bæði kynin undir jafna þátttöku í samfélaginu.
	Yfirfara árlega bækur, leikföng og önnur námsgögn skoðuð m.t.t. jafnréttis. 


	Deildarstjórar á hverri deild
	Fyrir maí ár hvert




Foreldrar:
· Báðir foreldrar eru jafngildir til þáttöku í leikskólastarfinu
· Hafa samskipti bæði við feður og mæður, sama hvort þau eru í sambúð eða ekki.
· Hvetja til að báðir foreldrar mæti í foreldraviðtöl.

Starfsfólk:
· Gæta skal jafnréttis hvað varðar ábyrgð og þátttöku starfsmanna í starfshópum, greiða skal jöfn laun og tryggja sömu kjör fyrir jafnverðmæt og sambærileg störf.
· Gæta þess að starfsauglýsingar og kynningarefni höfði til beggja kynja.
· Jafnréttissjónarmið séu höfð að leiðarljósi þegar er verið að ráða í stöður.
· Stefna að því að jafna hlutfall karla og kvenna.
· Að allir starfsmenn geti aukið við kunnáttu sína.



Aðgerðir:
[bookmark: _Hlk8374948]19. gr. launajafnrétti
	Markmið
	Aðgerð
	Ábyrgð 
	Tímarammi

	Konur og karlar fái sömu laun og njóti sömu kjara fyrir sömu og jafnverðmæt störf. 
	Sveitarfélagið gerir úrtakskönnun á launum starfsmanna í sambærilegum störfum til að greina hvort um kynbundinn launamun er að ræða innan þess.
	Bæjarráð og bæjarstjóri
	Könnunin skal unnin annað hvert ár, næst haustið 2019. (Átti að vinnast haust 2018 en var frestað).



20. gr. laus störf, starfsþjálfun, endurmenntun og símenntun.
	Markmið
	Aðgerð
	Ábyrgð 
	Tímarammi

	Laus störf í skólanum skulu standa opin bæði könum og körlum.






Tryggja að starfsþjálfun, endurmenntun og símenntun sé aðgengileg báðum kynjum.
	Starfsauglýsingar frá leikskólanum eiga ávallt að vera settar fram með jafnréttissjónarmið í huga, skulu höfða til beggja kynja.


Öllu starfsfólki er boðið uppá námskeið á vegum leikskólans.
	Skólastjórnendur, fræðslustjóri og upplýsingarfulltrúi sveitarfélagsins.





Skólastjórnendur og fræðslustjóri
	Alltaf þegar starf losnar í leikskólanum.






Reglulega yfir veturinn, t.d. á skipulagsdögum.



21. gr. samræming fjölskyldu- og atvinnulífs.
	Markmið
	Aðgerð
	Ábyrgð 
	Tímarammi

	Skólinn sé fjölskylduvænn vinnustaður

	Að starfsfólk hafi kost á sveigjanlegum vinnutíma, hlutastörfum eða annarri hagræðingu í vinnutíma þar sem því verður við komið.
	Fræðslu og tómstundanefnd, fræðslustjóri og skólastjórnendur
	Í árlegum starfsmanna-
samtölum og í vissum aðstæðum.





Í Sveitarfélaginu Hornafirði er starfsmaður félagsmálanefndar einnig í hlutverki jafnrétttisfulltrúa og skulu hann og og jafnréttisnefnd hafa reglubundið samstarf við þá aðila sem vinna að jafnréttismálum á landsvísu og miðla upplýsingum til stofnana sveitarfélagsins, þ.á.m. leikskólans eftir því sem við á. Hlutverk jafnréttisfulltrúa er að veita íbúum sveitarfélagsins aðstoð í jafnréttismálum, ef leitað er eftir henni og einnig til þeirrar starfsemi og þjónustu sem sveitarfélagið býður íbúum sínum uppá.
Áætlun gegn einelti, kynbundinni áreitni, kynbundnu ofbeldi og kynferðislegri áreitni í Leikskólanum Sjónarhóli.
Einelti:
Í gegnum árin hafa ýmsar skilgreiningar komið fram á einelti en sú nýjasta sem er frá árinu 2011 er svona:
,,Einelti er endurtekin ámælisverð háttsemi af hálfu eins eða fleiri saman, þ.e. hegðun,           athöfn eða athafnaleysi, sem er til þess fallin að meiða, niðurlægja, gera lítið úr, móðga, særa, mismuna, ógna og valda vanlíðan hjá þeim sem hún beinist að. Þetta á m.a. við um skilaboð eða aðrar upplýsingar sem miðlað er í síma eða með rafrænum hætti. Hér er þó almennt ekki átt við samskipti eða skoðanaskipti milli jafningja.“
Sveitarfélagið Hornafjörður hefur komið sér upp verklagsreglum vegna eineltis og er stuðst m.a. við þær við gerð þessar áætlunar. Markmið með áætlun sem þessari er að:
· Koma í veg fyrir einelti, kynferðislega áreitni og annað ofbeldi í leikskólanum, meðal annars með forvörnum
· Stuðla að gagnkvæmri virðingu innan leikskólans með því að auka vitund og skilning á að einelti, kynferðisleg áreitni og annað ofbeldi hegðun ekki er liðin innan leikskólans.
· Tryggja að gripið verði til aðgerða ef kemur fram kvörtun, ábending eða ef um rökstuddan grun er að ræða um einelti, kynferðislega áreitni eða annað ofbeldi innan leikskólans.
· Tryggja að gripið verði til aðgerða, ef starfsmenn verða varir við einelti, kynferðislegt áreitni eða annað ofbeldi innan leikskólans og/eða ágreining í samskiptum starfsmanna sem líkur eru á að geti leitt til þessháttar hegðunar.
Ofbeldi:
Ofbeldi er hvers kyns hegðun sem leiðir til, eða gæti leitt til, líkamlegs eða sálræns skaða eða þjáninga þess sem fyrir henni verður, einnig hótun um slíkt, þvingun eða handahófskennda sviptingu frelsis.
Kynbundin áreitni: 
Hegðun sem tengist kyni þess sem fyrir henni verður, er í óþökk viðkomandi og hefur þann tilgang eða þau áhrif að misbjóða virðingu viðkomandi og skapa aðstæður sem eru ógnandi, fjandsamlegar, niðurlægjandi, auðmýkjandi eða móðgandi fyrir viðkomandi.
Kynbundið ofbeldi:
Ofbeldi á grundvelli kyns sem leiðir til eða gæti leitt til líkamlegs, kynferðislegs eða sálræns skaða eða þjáninga þess sem fyrir því verður, einnig hótun um slíkt, þvingun eða handahófskennda sviptingu frelsis, bæði í einkalífi og á opinberum vettvangi.
Kynferðisleg áreitni:
,,Hvers kyns ósanngjörn og/eða móðgandi kynferðisleg hegðun sem er í óþökk og hefur áhrif á sjálfsvirðingu þess em fyrir henni verður og er haldið áfram þrátt fyrir að gefði sé skýrt í skyn að hegðunin sé óvelkomin. Áreitnin getur verið líkamleg, orðbundin eða táknræn. Eitt tilvik getur talist kynferðisleg áreitni ef það er alvarlegt“. (Lög um jafna stöðu og jafnan rétt karla og kvenna, nr. 10/2008).
Aðgerðir: 
22. gr. kynbundið ofbeldi, kynbundin áreitni og kynferðisleg áreitni.
	Markmið
	Aðgerð
	Ábyrgð 
	Tímarammi

	Að nemendur og starfsfólk skólans verði ekki fyrir kynbundnu ofbeldi, kynbundinni áreitni og kynferðislegri áreitni.
	Starfsfólk fái fræðslu um kynbundið ofbeldi, kynbundna áreitni og kynferðislega áreitni.
Regluleg fræðsla um líkamann og einkastaðina miðað við aldur og þroska barnanna.
Að börn viti hvert þau geta leitað ef þau telja hafa verið brotið á þeim.

	Skólastjórnendur
	Í október ár hvert



Á hverju hausti hjá elsta árgangi.



Tilkynningar vegna eineltis, áreitni eða ofbeldis
Ef grunur er um einelti, áreitni eða ofbeldi innan leikskólans skal tilkynna það til yfirmanns eða trúnaðarmanns í leikskólanum. Ávallt skal taka slíkum tilkynningum alvarlega og bregðast við með faglegum og skjótum hætti. Sé yfirmaður gerandi, þá skal leita til næsta yfirmanns eða trúnaðarmanns. Sá sem tilkynnir getur líka tilkynnt beint til eineltisteymis sveitarfélagsins. Aðilar í eineltisteymi, yfirmenn og trúnaðarmenn eru bundnir trúnaði vegna tilkynninga. Hlutverk yfirmanns er að bregðast fljótt við og greina vandann og að grípa til viðeigandi ráðstafana og fylgjast með framvindu málsins. Hlutverk trúnaðarmanns og samstarfsfélaga er hins vegar að vera til staðar fyrir þolendur og veita þeim stuðning.
Hornafirði, 10.5.2019. (Endurskoðuð á þriggja ára fresti).

